Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin José Luis Sánchez de Muniáin Lacasia jaunak egindako galderaren erantzuna, Foru Diputazioak emana, auzokideen erkidego-biltzarrak egiteko murrizketei edo haiek eteteari buruzkoa. Galdera 2020ko irailaren 25eko 101. Nafarroako Parlamentuko Aldizkari Ofizialean argitaratu zen.

ERANTZUNA
Navarra Suma talde parlamentarioari atxikitako foru parlamentari Juan Luis Sánchez de Muniáin Lacasia jaunak 10-20/PES-00207 galdera idatzia egin du. Honen bidez, Lurraldearen Antolamenduko, Etxebizitzako, Paisaiako eta Proiektu Estrategikoetako kontseilariak honako hau jakinarazten dio:
Departamentuak pentsatuta al dauka auzokideen erkidego-biltzarrak murriztea edo etetea azken asteotan izandako COVID-19aren agerraldiak direla-eta?
Ez, auzokideen erkidego-biltzarrak arautzea Estatuko Administrazio Orokorraren eskumena da, Jabetza Horizontalari buruzko 1960ko uztailaren 21eko 49/60 Legean jasoa. Beharrezkoa balitz, auzokideen erkidego-biltzarrak murriztu edo eten eginen lirateke osasun publikoko arrazoiengatik, baina, hala izatekotan, ez luke horretarako eskumena izanen Lurraldearen Antolamenduko, Etxebizitzako, Paisaiako eta Proiektu Estrategikoetako Departamentuak, Osasun Departamentuak baizik.
Erkidego-biltzarrak egiteko berariazko araurik erabaki al da, Finka-administratzaileen Elkargoaren ordezkaritzarekin bat??
Aurreko puntuaren erantzunean adierazi bezala, Lurraldearen Antolamenduko, Etxebizitzako, Paisaiako eta Proiektu Estrategikoetako Departamentuak ez du auzokideen erkidego-biltzarrak egiteko berariazko araurik adostu Finka-administratzaileen Elkargoaren ordezkaritzarekin.
Zuzendaritza-organoen bilerak egiteko arau edo gomendiorik prestatu al du departamentuak, erkidegoen jabetzako espazio edo lokal komunen erabilerari dagokionez?
Jabetza Horizontalari buruzko 1960ko uztailaren 21eko 49/60 Legearen 13. artikuluak xedatzen duenez, hauek dira erkidegoaren gobernu-organoak:
a) Jabeen batza.
b) Lehendakaria, eta, hala denean, lehendakariordeak.
c) Idazkaria.
d) Administratzailea.
Lurraldearen Antolamenduko, Etxebizitzako, Paisaiako eta Proiektu Estrategikoetako Departamentuak ez du arau edo gomendiorik prestatu erkidegoen jabetzako espazio edo lokal komunak gobernu-organoen bilerak egiteko erabiltzeari dagokionez.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

